
Nuuk Januarip 17’iat, 2021 
Uunga: 

Tusagassiorfiit 
Att: Aaqqissuisut 
Pr. Email 

Saqqummersitsisarfik nutaaq -sooq…? 
 
+ Erinarsornikkut ateq nutaaq: VIANA  
+ Suleqatigiinneq nutaaq

Apeqqut: Nutaaq qanoq pilertarpa…?
——

Nipilersornikkut eqqumiitsuliornerullu silarsuaani saqqummersitsisarfik kiffartuussivillu nutaaq 
PapeRock Publishing & Entertainment CD-mik nutaamik saqqummersitsissaaq ateqartoq VIANA, 
arnaq inuusuttunnguaq nipimik tusarnersumik nipilersoriaatsimillu sakkukitsuunngitsumik 
tunuliaquteqarluni qularnanngitsumik erinarsornikkut nunarput tamaat 2021-mi ukiut 300’ngullartullu 
tusaqquilersitsissaaq.

Nipilersoqatigiit arnap inuusuttup aqqa atorlugu bandi atserpaat: Viana -erinarsortuat.
Suna tarmarmili nutaajunngilaq. Taallioroq erinniortorlu  takornartaanngilaq, Aasianneersoq Frantz 
Lundblad, immiussinermi nipimik aaqqissuisoralugu HP Anthonsen, Pukuut’ni siuttuusoq.

Frantz erinniortutut taalliortutullu QEQQUAQ-kkunni nipilersoqataasaareerpoq, uanilu 
nipilersoqatigiinni nutaani arnaq inuusuttunnguaq alutornarluinnartumik erinagissup aqqa atorlugu 
saqqummersitsissapput. Erinnat tusarnersut erinagissumik erinarsortulerlugit aammalu nipilersuutit 
immikkut aaqqissuuteqqitat suli tusarnerseqqissinnaaneraat ilumoortumik tusaqquussaqqaarparsi.

PapeRock -sooq…?
Saqqummersitsisarfiup nutaap aqqa PapeRock tassaavoq nipilersornikkut allatigullu anersaakkut 
kulturikkullu pikialaarnermi aaqqissuisutut saqqummilaalersitsisussat, sarfamut pioreersunullu 
maniguutiinnarnani anersaakkut uummarissaalluni - tinnersaaalluni - eqeersaatinik 
saqqummersitsisarfiusussaq.
Nunaqqatit: Ukiut 300’ngulersut tunuarsimaarneq sinnattuinnarnerlu nammaleqaaq -aqqutit nutaat 
ilitseqqussanut illinersiuinngitsut tikilluaqqullugit atorluartigit - soorlu erinarsuut: “KUKKUVUTIT” - 
tusaagukku: “Isumaqaruit qarasannut iseriarlutit suna tamaat mumisinnaallugu - kukkuvutit”  - 
soorlumi allannguinnissaq tamatsinniittoq ilinnut erinarsornikkut apuunneqartoq - tusaalluariuk!

- - -

MALUGIUK:
Nipilersortartut ulluni makkunani Corona’p nalaani aningaasaqarnikkut sunullu tamanut 
akissaqarniarnermut allarpassuarnut sanilliullugu ilungersortitaapput. Taamaammat CD’mik pisinikkut 
aningaasaqarnerat illersussavat -tusarnaartoq paasinnittoq tapersersuisorlu VIANA pisiariuk!

Nalunaarut pillugu annertunerusumik paasisaqarnerorusukkussi aaqqissuisoq 
attavigiinnarsinnaavarsi.

Inuulluaqqusillunga 
 Makkorsi 

PS:
Saqqummertussat allat piareeqqasut:
• HEJ (qanga 1986-mi GRAMikkut saqqummeqqaarnikoq)
• Siissisoq EP (sakkortuumik nipilersortarnermikkut tusaamasaalluartut)

——

PPS 
Nipilersornikkut oqalutttuarisaaneq: “Nipilersornerup nuna sunnermagu”(projekt titel) 
PapeRock publishing aamma Made in Nuuk v/Anders Berthelsen suleqatigalugu Nunatta 
nipilersornikkut oqaluttassartaata piviusulersaarutitut film’iliarinissaanut saniatigullu 
aallakaatitassiatut suliarinissaanut aaqqissuisuussaaq (suliniut taanna kingorna immikkut 
nalunaarutitut saqqummiunneqarumaarpoq). 

Nalunaarut pillugu annertunerusumik paasisaqarnerorusukkussi aaqqissuisoq 
attavigiinnarsinnaavarsi. PapeRock nittartagaqarpoq: > www.suluit.gl < 

- - -

